
ছৱালে নমানে বৃদ্ধ বুদ্ধিত মহত।

ভাৰ্য্যাৰ অধীন হুইব সমস্ত জগত॥

উত্তম কুলত হৈব মূৰ্খৰ আবাস।

অজাতিত সৰস্বতী কৰিব নিবাস॥ ১৪৪

বত্ৰিশ লক্ষণ যিটো পূৰ্ণ কলেৱৰ।

পৰম দৰিদ্ৰ হৈব শুনা বিধিবৰ॥

অতি স্বতন্তৰে যিটো পৰস্ত্ৰী ৰময়।

সেহিসে ঐশ্বৰ্য্যশালী কহিলো নিশ্চয়॥ ১৪৫

অসতী দীৰ্ঘায়ু সতী অল্পতে নিৰ্য্যাণ।

পণ্ডিতৰ মান ছন্ন মূৰ্খৰ সম্মান॥

দাতাৱন্ত যিটো জন দৰিদ্ৰ হৈবন্ত।

পৰম অদাতা যিটো সেহি ধনৱন্ত॥ ১৪৬

ঐশ্বৰ্য বিভূতি যাৰ নাথাকয় আতি৷

সেহিসে অসাধু হৈব সেহি অসঞ্জাতি॥

শাস্ত্ৰক নজানি বহু বকিয়া ফুৰয়।

তাহাঙ্কো পণ্ডিত মানিবেক দুৰাশয়॥ ১৪৭

অনুচিতে অন্যায়ৰ ধন পাইলে ৰঙ্গ।

ধনকে নপাইলে কৰে বিপৰীত খঙ্গ॥

মেঘে জল দান কৰে গিৰি গহ্বৰত।

শয্যাৰ ওপৰে বৃষ্টি নহয় নিশাক॥ ১৪৮

সংসাৰৰ কামধেনু ধৰণী মণ্ডল৷

শস্য সব হৰিবেক প্ৰাণীৰ বিকল॥

অল্প ফল হৈবে ক্ষুদ্ৰ হৈবে বৃক্ষগণ॥

গ্ৰীষ্মত বাৰিষা হৈবে বাৰিষাত আন॥ ১৪৯

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।



		গোপনীয়তা নীতি
	ৱিকিউৎসৰ বিষয়ে
	দায়লুপ্তি
	Code of Conduct
	উন্নয়নকাৰী
	পৰিসংখ্যা
	কুকিৰ বিবৃতি
	মোবাইল সংস্কৰণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত সমলৰ প্ৰস্থ টগ'ল কৰক







